
AHOLINI TADBIRKORLIKKA 
YO‘NALTIRISHDA HOKIM 
YORDAMCHILARI INSTITUTINI 
ROLI VA AHAMIYATI

Rajabboyev	Muzaffar	Erkaboyevich
O‘zbekiston Respublikasi Kambag‘allikni qisqartirish va
bandlik vazirligi bosh mutaxassisi

Annotatsiya: Maqolada mamlakatimizda “mahallabay” ish tizimi keng yo‘lga qo‘yilib, barcha mahallalarda “hokim yordam-
chisi” lavozimi joriy etilgani, bu lavozimning mazmun-mohiyati nimada ekani institutsinal va amaliy tahlil qilingan.

Kalit so‘zlar: “mahallabay” ishlash, hokim yordamchisi”, Xitoy tajribasi.
Abstract: In the article, the “neighborhood” work system has been widely introduced in our country, and the position of 
“mayor’s assistant” has been introduced in all neighborhoods, and the essence of this position has been institutionally 
and practically analyzed.

Key words: “neighborhood” work, assistant mayor”, Chinese experience.
Аннотация:	В	статье	в	нашей	стране	широко	внедрена	“районная”	система	работы,	во	всех	микрорайонах	введена	
должность	“помощника	мэра”,	институционально	и	практически	проанализирована	сущность	этой	должности.

Ключевые	слова:	“соседская”	работа,	помощник	мэра”,	китайский	опыт.

K I R I S H
Bugungi	kundda	Respublikamizdgi	319	 ta	mahalladagi	hokim	yordamchilari	aholini	biznesga	 jalb	qilish,	

bandlikni oshirish, kambag‘allikni qisqartirish bo‘yicha faoliyat olib bormoqda.
Mazkur “mahallabay” ishlash tizimi aholi muammolarini o‘rganish va joyida hal qilishga qaratilgan bo‘lib, u 

bugungi kunda tom ma’noda rahbarlar va xalq o‘rtasida ko‘prik vazifasini bajarmoqda. Natijada har bir mahalla 
kichik hudud sifatida rivojlanib, bu yerda barcha fuqarolarning shaxs sifatida jamiyatda o‘z o‘rnini topishi uchun 
hamma sharoitlar yaratilmoqda.

Hokim yordamchilari mahallani har tomonlama rivojlantirish, aholi muammolarini hal etishda ijro tizimida 
muhim o‘rin tutmoqda. Mazkur soahani ilmiy institutsional tadqiq qilish ustuvor ahamiyat kasb etadi.

M A V Z U G A  O I D  A D A B I Y O T L A R  S H A R H I
O‘zbekiston	Respublikasi	Prezidentining	2021-yil	3-dekabrdagi	“Mahallada	tadbirkorlikni	rivojlantirish,	aholi	

bandligini ta’minlash va kambag‘allikni qisqartirish bo‘yicha davlat siyosatining ustuvor yo‘nalishlari to‘g‘risida”gi 
PF-29-son	Farmoniga	muvofiq,	shuningdek,	mahallada	tadbirkorlikni	rivojlantirish,	aholi	bandligini	ta’minlash	
va kambag‘allikni qisqartirish masalalari bo‘yicha tuman (shahar) hokimlarining yordamchilari (keyingi o‘rin-
larda – hokim yordamchilari) faoliyatini samarali tashkil etishga qaratilgani sohani ilmiy tadqiq etishning muhim 
asosidir (1).

Umuman	 olganda,	 davlat	 xizmatchilarini	 tasniflash	 bo‘yicha	 bir	 qancha	 nazariyalar	 mavjud	 bo‘lib,	 bu	
borada D.M. Ovsyanko, Yu.N. Starilov, X.R.Alimov kabilarning qarashlarini ilgari suradi (2).

Jumladan,	taniqli	rus	huquqshunosi	D.M.	Ovsyankoning	fikricha,	davlat	xizmatchilarini	quyidagicha	tasnif-
lash mumkin:

1) davlat hokimiyati organlarining faoliyat doirasiga qarab davlat xizmatchilari:

● respublika miqyosida harakat qiluvchi xizmatchilar;

● mahalliy miqyosda harakat qiluvchi xizmatchilar;

2) davlat xizmatining xususiyatlaridan kelib chiqqan holda davlat xizmatchilarini:

● fuqarolik davlat xizmatchilari;

● militarlangan davlat xizmatchilari (masalan, harbiy xizmatchilar, ichki ishlar organlari xizmatchilari);

3)	 hokimiyatning	bo‘linishi	tamoyilidan	kelib	chiqqan	holda	davlat	xizmatchilari;

● qonunchilik hokimiyati organlarining xizmatchilari;

● ijro hokimiyati organlarining xizmatchilari;

● sud hokimiyati organlarining xizmatchilari;

4) mansab vakolatlarining hajmiga ko‘ra davlat xizmatchilari:

● mansabdor shaxslar;

● mansabdor shaxslar tarkibiga kirmaydigan boshqa xizmatchilar;

5) xizmat muddatining davomiyligiga ko‘ra davlat xizmatchilarini:

● ma’lum bir muddatga tayinlanadigan (saylanadigan) xizmatchilar;

● belgilanmagan muddatda tayinlangan xizmatchilar;

●	 sinov	muddati	bilan	tayinlangan	xizmatchilar	va	boshqalarga	bo‘linadi	(3).

T A D Q I Q O T  M E T O D O L O G I YA S I
O‘zbekiston	Respublikasi	Prezidentining	03.12.2021-yildagi	 “Mahallada	 tadbirkorlikni	 rivojlantirish,	aholi	

bandligini ta’minlash va kambag‘allikni qisqartirish bo‘yicha davlat siyosatining ustuvor yo‘nalishlari to‘g‘risi-
da”gi	PF-29-son	Farmoni	sohaning	asosiy	dasturil	amalidir.

Mazkur Farmonda har bir shaharcha, qishloq, ovulda, shuningdek, shaharlar, shaharchalar, qishloqlar 
hamda ovullardagi har bir mahallada tadbirkorlikni rivojlantirish, aholi bandligini ta’minlash va kambag‘allikni 
qisqartirish masalalari bo‘yicha tuman (shahar) hokimining yordamchisi lavozimi ta’sis etilishi ko‘zda tutilgan.

Quyidagilar hokim yordamchilarining asosiy vazifalari va faoliyat yo‘nalishlari etib quyidagilar belgilab 
berilgan:

● mahalladagi ijtimoiy-iqtisodiy holatni xonadonbay o‘rganish, jumladan, aholining bandlik darajasini, 
oilalarning daromad manbalarini, tomorqa yerlaridan foydalanish holatini hamda daromadli mehnatga 
bo‘lgan intilishi va ehtiyojlarini tahlil qilish;

● mahallada tadbirkorlikni rivojlantirishning ichki imkoniyatlari, tadbirkorlik bo‘yicha ixtisoslashuv va 
mehnat resurslarini inobatga olgan holda, uni rivojlantirishga turtki beradigan omillar va yo‘nalishlarni 
belgilash, ularni ishga solish orqali mahallaning iqtisodiy rivojlanishini ta’minlash;

● doimiy daromad manbaiga ega bo‘lmagan va ishsiz aholining, ayniqsa, yoshlar va xotin-qizlarning 
qiziqishlarini o‘rganish orqali ularni kasb-hunar va tadbirkorlikka o‘rgatuvchi o‘quv markazlariga yo‘nal-
tirish hamda o‘qishni tamomlagan bitiruvchilarning bandligini ta’minlashga yordam berish;

● mahalladagi mavjud bo‘sh ish o‘rinlarini hamda xo‘jalik yurituvchi subyektlarning mavsumiy ishchilarga 
bo‘lgan talabini aniqlash orqali ishsizlarni, birinchi navbatda, “temir daftar”, “ayollar daftari” va “yoshlar 
daftari”ga kiritilgan yoshlar va xotin-qizlarni bo‘sh (vakant) ish o‘rinlariga joylashtirish hamda haq to‘la-
nadigan jamoat ishlariga jalb qilish;

● mahallada istiqomat qiluvchi aholining oilaviy tadbirkorligini rivojlantirish, jumladan, ularning hunar-
mandchilik, kasanachilik, tomorqadan samarali foydalanish, kichik ishlab chiqarish, xizmat ko‘rsatish va 
boshqa turdagi faoliyatni yo‘lga qo‘yishi uchun oilaviy tadbirkorlik dasturlari doirasida kreditlar olishda 
ko‘maklashish;

● mahallaning ixtisoslashuvidan kelib chiqib, kooperatsiya asosida tadbirkorlik faoliyatini yo‘lga qo‘yish 
istagini bildirgan yetakchi tadbirkorlarga imtiyozli kreditlar ajratishni tashkil etish, ularga tadbirkorlik 
bilan mustaqil shug‘ullanish tajribasiga ega bo‘lmagan fuqarolarni o‘z faoliyatini yo‘lga qo‘yishi uchun 
ularga biriktirish;

● aholi tomorqalaridan samarali foydalanishni tashkil etish, uy sharoitida dehqonchilik, chorvachilik, 
parrandachilik, quyonchilik, asalarichilik, urug‘chilik, ko‘chatchilik, gulchilik kabi faoliyat turlarini yo‘lga 
qo‘yishga ko‘maklashish;

● mahalladagi ish bilan band bo‘lmagan aholining tadbirkorlik va doimiy daromad keltiruvchi faoliyat bilan 
shug‘ullanishini yo‘lga qo‘yish maqsadida ularga issiqxona qurish, tomorqasini sug‘orish uchun vertikal 
sug‘orish quduqlarini burg‘ilash, qishloq xo‘jaligi kooperativiga a’zo bo‘lish, asbob-uskuna va mehnat 
qurollarini xarid qilish, bino va inshootning ijara to‘lovi hamda kasb-hunar va tadbirkorlikka o‘qishi uchun 
subsidiyalar olishda ko‘maklashish;

● mahalladagi bo‘sh bino va yer maydonlarini aniqlab, ularni belgilangan tartibda tadbirkorlik subyekt-
lariga	ajratish	bo‘yicha	tegishli	tashkilotlarga	takliflar	kiritish;

● tadbirkorlik faoliyatini amalga oshirishga to‘siq bo‘layotgan muammolarning (muhandislik-kommunikat-
siya tizimlariga ulanish va ulardan foydalanish, turli xil faoliyatni yo‘lga qo‘yish uchun ruxsatnomalar 
va litsenziyalar olish, bo‘sh bino va yer maydonlarini tadbirkorlik bilan shug‘ullanish uchun ajratish va 
boshqalar) tegishli tashkilotlar tomonidan hal etilishini tashkil etish.

T A H L I L  V A  N A T I J A L A R
Mahallalarni ijtimoiy-iqtisodiy rivojlantirish, aholi bandligini ta’minlash, tadbirkorlikni rivojlantirish va shu 

orqali kambag‘allikni qisqartirish maqsadida mamlakatimizda 2022-yil 1-yanvardan boshlab har bir mahallada 
“Hokim yordamchisi” lavozimi joriy etildi.

Bugungi	kunda	respublikadagi	9,3	mingdan	ortiq	mahallalarda	iqtisodiy	kompleks	tarkibiga	kiruvchi	tashki-
lotlarda rahbar lavozimida ishlab kelgan iqtisodchilar hokim yordamchisi sifatida faoliyat ko‘rsatmoqda.

Hokim yordamchilari faoliyatini samarali tashkil etish va baholab borish imkonini beruvchi hamda tegishli 
vazirlik va idoralar ma’lumotlar bazalari bilan integratsiya qilingan “Onlayn mahalla” platformasi ishga tushirildi.

Shuningdek,	2023-yilda	O‘zbekistondagi	9	ming	400	nafar	hokim	yordamchilari	 “Xitoy	 tajribasi	asosida	
kambag‘allikni qisqartirish” mavzusida ikki hafta mobaynida xitoylik mutaxassislardan onlayn ta’lim oldi. Loyi-
haning 2-bosqichida 200 nafar hokim yordamchilari Xitoyda ikki haftalik amaliyot o‘tadi.

O‘zbekiston Respublikasi Kambag‘allikni qisqartirish va bandlik vazirlik hamda “Chongqing” xalqaro ham-
korlik trening markazi o‘rtasida anglashuv memorandumi imzolandi.

Unga	ko‘ra,	mahallalardagi	9	ming	400	nafar	hokim	yordamchilari	“Xitoy	tajribasi	asosida	kambag‘allikni	
qisqartirish” mavzusida ikki hafta mobaynida xitoylik mutaxassislardan onlayn ta’lim oldi.

Loyihaning 2-bosqichida 200 nafar hokim yordamchilari shu yilning kuz oylarida Xitoyda ikki haftalik 
amaliyot o‘tdi.

Kegusida hokim yordamchilarining “mahallabay” ishlashda yo‘l qo‘yilgan kamchiliklar va muammolar 
hamda “mahallabay” ishlash tizimini yangi bosqichga olib chiqishda hal qiluvchi kuchga ega bo‘lib bormoqda.

X U L O S A  V A  T A K L I F L A R
Bugungi kunda mahallalarda yangi ish o‘rinlari yaratish, aholi daromadlarini oshirish, hokim yordamchilari-

ning tavsiyanomalari asosida tadbirkorlik uchun kredit va subsidiyalar ajratish, aholini kasb-hunarlar va tadbir-
korlik ko‘nikmalariga o‘qitib o‘z yo‘nalishida doimiy bandligini ta’minlash ustuvor vazifadir.

Bugungi kun tarqamlashtirishi joylarda birdek ichik biznes subyektlarini tashkil etilish, qishloq xo‘jaligidagi 
yer maydonlarini auksion savdolari orqali ijaraga ajratish, “mahallabay” mikroloyihalar shakllantirish hokim yor-
damchilarining samaradorlik ko‘rsatkichlari tahlil qiladi.

Keng ko‘lamli islohotlarda mahallalarda tadbirkorlikni rivojlantirishda xizmatlar ko‘rsatish sohasiga alohida 
e’tibor qaratish, turizm salohiyatiga ega mahallalarda turistik xizmatlarni ko‘paytirish lozim.

Shu bilan birga, hududlarda turli o‘quv kurslari, xususan, kasb-hunar va til o‘rgatish markazlari tashkil 
etishda tashabbuskorlarga har tomonlama yordam berish, xonadonlar tomorqalaridan hamda oilalarga ijara 
asosida dehqonchilik uchun tarqatilgan yerlardan samarali foydalanishni tashkil etish, har bir mahallada quri-
lish brigadalari tuzib, qurilish tashkilotlari bilan shartnoma rasmiylashtirgan holda mehnat qonunchiligi aso-
sida qo nuniy faoliyat olib borishlariga ko‘maklashish ham hokim yordamchilarining asosiy vazifalari sifatida 
taraqqiyot uchun muhim omil sanaladi.

